
Aðalfundur Búnaðarsamtaka Vesturlands
Aðalfundur Búnaðarsamtaka Vesturlands verður haldinn að Hótel Brú fimmtudaginn 11. apríl 2013 og hefst kl. 11:00. 
Dagskrá:

1.
Venjuleg aðalfundarstörf.

2.
Önnur mál.
Öllum bændum er heimil fundarseta en aðeins kjörnir fulltrúar hafa málfrelsi, tillögu- og atkvæðisrétt.  
Breyting á leiðbeiningarþjónustunni.
Um áramót tók í gildi breyting á leiðbeiningarþjónustu landbúnaðarins á þann veg að leiðbeiningarþjónusta  búnaðarsambandanna og  Bændasamtaka Íslands sameinast undir Ráðgjafarmiðstöð landbúnaðarins, skammstafað  RML
Ljóst er að starfsvið Búnaðarsamtaka Vesturlands verður ekki eins umfangsmikið og áður þar sem leiðbeiningarþjónustan verður ekki lengur í umsjón BV. 
Allmörg verkefni verða þó áfram hjá BV þar má nefna nautgripasæðingar, rekstur  Sauðfjársæðingarstöðvar Vesturlands, bændabókhald, úttekt jarðabóta, túnkortagerð,  úttektir vegna styrkja hjá Framleiðnisjóði og ýmsar aðrar úttektir.  Búnaðarsamtök Vesturlands hafa einnig annast forðagæslu fyrir sveitarfélög á Vesturlandi. 
Starfsmönnum hefur fækkað hjá BV,  eftir eru á skrifstofu:  
Guðmundur Sigurðsson er  í hlutastarfi sem framkvæmdarstjóri.

Ingveldur H. Ingibergsdóttir sér um bókhald BV og bændabókhald ásamt almennum skrifstofustörfum.

Anton Torfi Bergsson annast bændabókhald, forðagæslu, afleysingar við sæðingar ofl. störf. Guðmundur Hallgrímsson sér um klaufskurð, brunavarnarverkefni, afleysingar við sæðingar ofl. 
Frjótæknar eru sem áður: Ásbjörn Pálsson, Elva Björk Jónmundsdóttir,  Magnús Agnarsson og  Þorvaldur Jónsson sem starfa á svæði BV og á svæði Bs Kjalarnesþings.  
Á Vestfjörðum starfa áfram Árni K. Sigurvinsson og Högni Jónsson. 

Hörður Grímsson þjónustar Reykhólasveit og Saurbæ.
Aðalfundur Búnaðarsambands Vestfjarða
Aðalfundur BSV verður haldinn laugardaginn 13. apríl 2013 í Grunnskólanum á Reykhólum og hefst hann kl. 10.00  árdegis.  Fundarboðið verður jafnframt birt á heimasíðunni www.buvest.is
Öllum bændum er heimil fundarseta en aðeins kjörnir fulltrúar hafa málfrelsi, tillögu- og atkvæðisrétt.  

Drög að Dagskrá:

1.
Venjuleg aðalfundarstörf

2.
Erindi gesta.

3.
Önnur mál

Óskað er eftir því að þeir sem þurfa á gistingu að halda láti vita á skrifstofu Sigurðar Jarlssonar 456 3773 / 892 0631 eða netfangið sj@bondi.is , einnig má tilkynna  til Árna Brynjólfssonar  456 7843 / 861 4696 ekki síðar en föstudaginn 5. apríl 2013.

Stjórn BSV.
Bókhaldsþjónusta BV ehf.

[image: image4.wmf]Bókhaldsþjónusta BV ehf. tekur að sér bókhald og framtalsgerð. Áhugasamir vinsamlegast hafi samband sem allra fyrst við Ingveldi H. Ingibergsdóttur í síma 437 1215 eða með tölvupósti á netfangið ihi@bondi.is. Vakin er athygli á því að almennur skilafrestur einstaklinga er 21. mars. Skilafrestur lögaðila er 31. maí. 

Þeir sem hafa verið í bókhaldi undanfarin ár eru hvattir til að koma gögnum til okkar sem allra fyrst.
Klaufskurður
Nú er verið að fara af stað með klaufskurðarbásinn eftir vetrardvala. Kúabændur sem hafa áhuga á því að fá klaufskurð á næstu mánuðum eru hvattir til að panta sem fyrst. 

Komugjaldið á klaufskurðarbásnum er 17.000 kr. og tímagjaldið 7.000 kr. til að standa undir útlögðum kostnaði. Í komugjaldinu er innifalin uppsetning og þrif á básnum. 

Líkt og undanfarin ár reynum við að taka fyrir samfelld svæði til að samnýta ferðir. Áhugasamir hafið samband við Guðmund Hallgrímsson í síma 437 1215 eða í gsm 860 7305.

	ATH. Vaktsímar dýralækna eru auglýstir á

Heimasíðu BV www.buvest.is



Ráðgjafarmiðstöð landbúnaðarins
Ráðgjafarmiðstöð landbúnaðarins ehf. tók til starfa þann 1. janúar 2013. Starfsmannahópur fyrirtækisins samanstendur að mestu af ráðunautum og starfsfólki sem áður starfaði hjá Bændasamtökum Íslands og búnaðarsamböndum um allt land. Starfsmenn búa því yfir mikilli reynslu og þekkingu á starfsumhverfi landbúnaðarins.

Ráðgjafarmiðstöðin (RML) býður bændum og öðrum aðilum upp á fjölbreytta ráðgjöf og þjónustu. Starfsmenn RML eru um það bil 50 talsins og starfa víðs vegar um landið. Starfsemi fyrirtækisins skiptist í þrjú meginsvið;

· Búfjárrækt

· Nytjaplöntur

· Rekstur og nýsköpun

Undir búfjárræktarsviði eru allar búfjárræktargreinar og þar undir starfa fimm faghópar. Þá tilheyrir því sviði skýrsluhald í búfjárrækt. Undir nytjaplöntusviði eru þrír faghópar. Því sviði tilheyrir einnig landnýting. Undir rekstrarsviði eru fjórir faghópar auk þess sem hópur ráðunauta starfar þvert á önnur svið.

Markmið RML

· Að allir bændur landsins eigi kost á sambærilegri ráðgjöf af sömu gæðum, án tillits til búsetu eða búgreinar.

· Að laga leiðbeiningarþjónustuna að breyttum kröfum og þörfum bænda og samfélags.

· Að tryggja ráðunautum skilyrði og umhverfi til þess að veita bændum öfluga leiðbeiningarþjónustu.

· Að stuðla að virkri hagnýtingu á færni ráðunautanna og að þeir búi yfir nýjustu þekkingu og séu vel menntaðir.

· Að ráðunautar séu áhugasamir og eftirsóknarverðir samstarfsaðilar bænda.

· Að fyrirtækið viðhaldi jákvæðri afstöðu viðskiptavina og áhuga bænda á að nýta sér aðkeypta ráðgjöf.

· Að skapa eftirsóknarverðar ráðgjafastöður ásamt góðum starfsskilyrðum.

· Að tryggja hagkvæma nýtingu opinberra fjárframlaga jafnt sem tekna af búnaðargjaldi.
	Símanúmer RML er 516 5000 og heimasíða RML er www.rml.is



	Búfjáreftirlit – Vorskoðun  
Búfjáreftirlitsmenn eru nú þegar farnir af stað í  heimsóknir til búfjáreigenda. Búfjáreigendur eru vinsamlega beðnir um að gera ráðstafanir til að hægt sé að skoða allan búfénað á aðgengilegan hátt.

Gæðastýring í sauðfjárrækt

Í vorskoðunarferð búfjáreftirlitsmanna er Handbók gæðastýringar í sauðfjárrækt skoðuð.

Þar eiga upplýsingar frá því í vorskoðun frá síðastliðnu vori og fram að vorskoðun nú að vera skráðar. Einnig eiga einstaklingsmerki að vera komin í allt ásett sauðfé samkvæmt merkingarreglugerð.


Nautgriparæktin – uppgjör 2012
Í uppgjöri skýrsluhalds í nautgriparækt 2012 kemur fram að meðaltal afurða á svæði BV hefur hækkað um 160 kg frá árinu 2011 og er nú 5.313 kg. Landsmeðaltalið er hinsvegar 5.606 kg og hækkar  um 170 kg á milli ára.  Á svæði BV voru 107 skýrsluhaldsbú sem skiluðu mælingum árið 2012 með  3.656 árskýr. Ef skoðuð eru svæði innan Búnaðarsamtakanna kemur í ljós að kúabændur á Snæfellsnesi eru með hæstu meðalnytina eða 6.032 kg eftir árskúna. Með mestu afurðir eftir árskúna er búið í Miðdal í Kjós hjá Guðmundi og Svanborgu með 8.086 kg mjólkur. Hér að neðan má sjá 10 hæstu skýrsluhaldsbúin á svæði BV árið 2012. 
[image: image1.emf]Bú Skýrsluhaldarar árskýr afurðir

260111 Miðdalur, Guðmundur og Svanborg 22,5 8086

370179 Hraunháls, Guðlaug og Eyberg 23,7 7392

350191 Eystri-Leirárgarðar ehf 42,8 7255

370105 Tröð, Steinar Guðbrandsson 23,3 7117

350513 Hvanneyri, Grímshagi ehf 66,3 7113

360425 Helgavatn, Helgavatnsbúið 79,5 6945

370106 Hrauntún, Haukur og Hrefna 25 6838

480204 Botn2, Björn og Svavar 69,1 6759

350714 Lundur, Jón og Kristín 25 6707

380127 Lyngbrekka, Sigurður og Bára 59,2 6703


Þegar skoðaðar eru nythæstu kýrnar á svæði BV kemur í ljós að það var  Laskadóttirin Urður nr.1229 frá Hvanneyri sem skilaði mestum afurðum  árið 2012. Hér að neðan má sjá töflu yfir 10 afurðahæstu kýr á svæðinu árið 2012. Töflurnar verða birtar í heild á heimasíðu BV, buvest.is

1229 Urður   00010 Laski 13.031 2,90 2,77350513 Hvanneyri

0299 Varúð   97010 Stígur 12.897 3,16 3,96260111 Miðdalur

0335 Blúnda   98052 Þrasi  12.646 3,07 3,93360560 Leirulækjarsel

0285 Hlyna    98052 Þrasi  11.453 3,06 4,22370179 Hraunháls

0268 Sómalind        06040 Reykur 11.210 2,86 3,32370132 Stakkhamar 2

0613 Flækja     05037 Sússi 10.868 3,16 4,14480204 Botn 2

1274 Artemis  06022 Kambur    10.720 3,44 3,82350513 Hvanneyri

0374 Dýsa     97037 Rosi  10.519 3,38 4,41350191 Eystri-Leirárgarðar

0396 Tillý     98036 Umbi 10.496 3,17 4,01350191 Eystri-Leirárgarðar

471 06020 Völusteinn  10.492 3,37 4,71380127 Lyngbrekka

Tilboðsmarkaður á greiðslumarki í mjólk


Þann 1. apríl  nk. verða næst viðskipti með greiðslumark mjólkur á svokölluðum kvótamarkaði. Þeir sem óska eftir að kaupa eða selja greiðslumark á markaðnum skulu skila inn til Matvælastofnunar tilboðum í lokuðu umslagi sem skulu tilgreina nafn og kennitölu tilboðsaðila, heimili og lögbýlisnúmer, netfang ef það er fyrir hendi og það magn og verð greiðslumarks sem boðið er til sölu eða leitað er eftir kaupum á. Tilboðin skulu hafa borist til Matvælastofnunar eigi síðar en þann 25. mars nk. þegar markaður er haldinn 1. apríl. Nánari upplýsingar um kvótamarkaðinn er að finna á heimasíðunni mast.is.





Nánari upplýsingar um tilboðsmarkað á greiðslumarki í mjólk er að finna á www.mast.is.








